
Heddlu

Dyma rai o’r pethau nodedig y mae Griwp Atebolrwydd a
Dilysrwydd yr Heddlu wedi’u cyflawni ac wedi dylanwadu
arnynt ers 2017:

Dylanwadu ar y gwaith parhaus o ddatblygu Cynllun Cydraddoldeb
ar y Cyd Heddlu De Cymru, gan gynnwys ffrwd waith gyfan ar
niwroamrywiaeth, ar gais Grwp Atebolrwydd a Dilysrwydd yr Heddlu.

Tynnu sylw at feysydd o ragfarn ddiarwybod bosibl a llwyddo i
sicrhau bod yr heddlu yn adolygu ac yn diwygio cynrychiolaeth
ethnig gywir mewn deunyddiau cyflwyno ar gyfer Llinellau
Cyffuriau.

Argymell i Heddlu De Cymru y dylid rhoi ystyriaeth ddyledus i
niwroamrywiaeth ar gyfer Asesiad o'r Effaith ar Gydraddoldeb

mewn profion seicometreg ar gyfer recriwtio swyddogion heddlu.

Rhoi adborth o'r arolwg Troseddau Casineb i Fwrdd Craffu ac
Atebolrwydd y Comisiynydd - gan gynnwys materion tangofnodi a
rhwystrau cyfathrebu i ddioddefwyr. Helpodd yr adborth i ddylanwadu
ar yr argymhellion terfynol i'r Heddlu.

Rhoi adborth i Heddlu De Cymru ar bryderon cymunedol allweddol
ynghylch ymdrin & chwynion yn erbyn yr heddlu - megis digwyddiadau

Sipsiwn Roma Teithwyr ac anghymesuredd hiliol o ran stopio a chwilio.

Cymryd rhan mewn trafodaethau Stopio a Chwilio i ddylanwadu ar y
broses o lunio gwybodaeth gyhoeddus ar Stopio a Chwilio.

Codi pryderon am ddefnydd Heddlu De Cymru o rym yn erbyn plant
gan fod y data wedi dangos niferoedd uchel. Yn sgil hyn, adolygodd
Heddlu De Cymru ei ddata gan ddatgelu bod anghysondeb yn y
system wrth gofnodi Dyddiad Geni yn cofnodi oedrannau'n anghywir a
bod y defnydd o rym yn erbyn plant yn brin mewn gwirionedd.
Arweiniodd y canfyddiad pwysig hwn at adolygiad gan yr heddlu o
ddata system.




Awgrymu i Heddlu De Cymru y dylai ddatblygu deunydd briffio
penodol ar ‘Adran 60’ (awdurdodiad stopio a chwilio) i swyddogion
cymdogaeth a Swyddogion Cymorth Cymunedol yr Heddlu eu
dosbarthu mewn cymunedau.

Craffu cyfnodol ar gyflwyniadau'r Heddlu o ffigurau awdurdodi
stopio a chwilio ac ‘adran 60, canlyniadau, a chyfathrebu drwy
ddatganiadau i'r wasg, i gyd yn bwydo i'r modd y mae Heddlu De
Cymru yn cyfathrebu &'r cyhoedd.

Argymell i Heddlu De Cymru y dylai gynnwys y sector lletygarwch yn
well mewn gwaith i fynd i'r afael & chamfanteisio. O ganlyniad, mae'r

heddlu yn gweithio i wella ymwybyddiaeth a lefelau adrodd gyda

gwestai ac yn datblygu pecyn hyfforddi ar gyfer y diwydiant
lletygarwch.

Creu Panel Craffu ar Fideo Camerdu a Wisgir ar y Corff ar gyfer
Stopio a Chwilio a Defnydd o Rym, gan alluogi aelodau annibynnol
Grwp Atebolrwydd a Dilysrwydd yr Heddlu i wylio fideos a gwneud
sylwadau ar ddefnydd yr heddlu o bwerau.

-Penodi Aelodau Cymunedol Annibynnol wedi'u fetio a Chadeirydd
Annibynnol Grwp Atebolrwydd a Dilysrwydd yr Heddlu.

Ymysg rhai o’r eitemau allweddol ar yr agenda y mae Grivp
Atebolrwydd a Dilysrwydd yr Heddlu wedi craffu arnynt a'u
goruchwylio mewn modd gweithredol ers 2017 mae:

